                                            Игілікті іс бастауы.

Бүгінгі таңда білім беру әдістемесіне инновациялық технологиялар енгізіп, білім беру жүйесін жаңарту ісі жедел қолға алынып жатқаны белгілі. Мұғалімдердің  педагогикалық және кәсіби шеберлігін, құзырлығын және сабақ беру әдістемесін үздіксіз жетілдіру арқылы оқушылардың сапалы білім алуына, шығармашылық деңгейінің жоғары сатыға жетуіне ықпал ету- мұғалімдердің басты мақсаты. Осы орайда Аршалы аудандық білім бөлімінің  басшысы Талғат Шайкенұлы Абылкасимов, мектептер арасындағы ынтымақтастық, тәжірибе алмасу-басқаларға дем беретін, ары қарай іс-әрекет жасау үшін қажетті бағытпен қамтамасыз ететін жаңа инновацияға негізделген жанды үрдіс, жағымды іскерлік қарым-қатынас орнату, ой бөлісу, білім мен білікті дамыту мақсатында Астана қаласындағы №70 мектеп-лицейімен меморандумға отырған болатын.  Аудан мұғалімдерімен іс-тәжірибе алмасудың жылдық жұмыс жоспарлары құрылып, жоспарды іске асыру басталып та кетті.
Жоспар бойынша желтоқсан айының 9-шы жұлдызында «Мектеп-жаңашылдық пен ақпараттық кеңістіктің ашық үлгісі» атты іс-тәжірибе алмасу семинары болып өтті. Семинардың мақсаты: «Заманауи білім беруде кәсіби қоғамдастық арасындағы үйлесімді өзара қарым-қатынас арқылы  тәжірибе алмасу».  Семинарға аудандық білім бөлімінің әдіскері Сабырбаева Даметкен Багитовна бастаған бастауыш сынып мұғалімдері  және Асыл Сейтказиева, Иманжүсіп Құтпанұлы орта мектебі директорының оқу- ісі жөніндегі орынбасары қатысты.

Мектеп басшысы Казиева Марал Кадикеновна мектептің әкімшілігімен таныстырып, келешекте Аршалы аудандық білім бөлімімен білім алудағы әртүрлі семинарлардың, бірлескен тренингтердің, сайыстардың өтуін бір-бірімен тәжірибе бөлісуге көздеген мақсаттардың орындалатындығын айтып өтті. Мұғалімдерді топтарға бөліп , семинар бағдарламасы бойынша ашық сабақтарға қатысуға шақырды. 

Психологиялық тренинг, коучинг, 11 сыныпта ағылшын тілінен «Got Talent», 7 сыныпта  орыс тілінен «Кавказский пленник», 5 сыныпта математикадан «Аралас сандар мен жай бөлшектерге амалдар қолдану» тақырыптарында ашық сабақтар өтті. 

7 сыныпта өткізілген «Сүйіспеншілік бастауы- туған жерді сүю» атты тәрбие сағаты,  Елбасымыздың « Қазіргі білім – ғылым қарыштаған заманда оқушыларға білім берумен қатар рухани-адами тәрбие де берілуі керек» деген сөзіне сабақтастық алған іспетті. Әрине, біздің  ауданымызда да қыруар жұмыстар атқарылып жатыр. Дегенмен де семинардан алғанымыз көп болды. Оған дәлел семинар қорытындысында әр қатысушы өзінің жылы лебіздерін білдіріп, педагогикалық ұжымға, мектеп әкімшілігіне алғыстарын білдірді.
Аудандық білім бөлімінің басшысы Талғат Шайкенұлына  бастаған игілікті ісіңіздің арнасы толып, келер ұрпақтың  бойындағы жақсы қасиеттерді сезіне білуіне, ізгілікті, адамгершілікті, имандылықты дамытуға бағытталған білім күші жас жас ұрпақ болашағын зор етер ұлағатты ұстаздардың саны арта түсетіне кәміл сенімімді білдіріп, оқу-тәрбие  үдерісіндегі сөнбейтін сәуле болуыңызға тілектестігімді білдіремін.

